
Алших урта мәктәбенең
башлангыч сыйныф укытучысы
Юнысова Люция Әсхәт кызы
 
“Мин татарча сөйләшәм “ акциясе кысаларында, Буа районы Алших урта мәктәбенең рус телендә сөйләшүче балалар сыйныфында “Татар халык ашлары” темасына мастер-класс үткәрелде. Сыйныфта барлыгы 5 укучы һәм барысы да татарча матур итеп аралашырга тырыштылар. Сүзләрне дөрес әйтеп, тулы, төгәл җөмләләр төзеп, төрле диалогларда тиз һәм үзенчәлекле итеп катнашып, рус телле балалар телне яратуларын, хөрмәт итүләрен күрсәттеләр.
Укытучы тарафыннан төрле технологик чаралар кулланылды. “Tatarsckol” сайтында урнаштырылган электрон китап бик әйбәт һәм мөгаллимнәр өчен җайлы төзелгән. “Күңелле татар теле” китабының авторы Р.З.Хәйдәрова тарафыннан эшләнелгән методика рус телендә сөйләшүче балалар өчен җиңел бирелә. Икенче елын гына укучы балалар бер-берләре белән дә, укытучы белән дә бик иркен аралашалар. 
Мастер-класс җанлы һәм кызык үтте. Дәрес ахырында “Мин татарча сөйләшәм” җөмләсен балалар бик теләп әйттеләр. 

[bookmark: _GoBack]Тема: Татар халык ашлары
Максат: татар милли ризыкларының исемнәрен хәтерләп калу; исемнәрне кертеп җөмләләр төзү; тотрыклы танып белү мотивы һәм татар телен өйрәнүгә кызыксыну тәрбияләү.
Материал: дәреслек “Күңелле татар теле” – 2 сыйныф, 2013ел (Р.Х.Хәйдәрова) (бит 89, биремнәр № 1,2,3,4.) .
Җиһазлау: интерактив такта, презентация, плакат, чәйнек, чәшкәләр, кош теле, карточкалар, алъяпкыч, яулык.
Дәрес барышы: яңа материалны аңлату.
Сыйныф бүлмәсендә парталарны берләштереп түгәрәк ясыйбыз. Балалар түгәрәк өстәл артына тезелешеп утыралар. Һәрберсенең алдында китап. Аерым өстәлгә чәйнек, чәшкәләр, кош телләре, салфетка, конфетлар куела. Укытучы, теләге буенча, татар милли алъяпкычыннан һәм яулык бәйләгән.
1. Исәнләшү.
Укытучы: 
· Исәнмесез, хәерле көн!
Укучылар:
· Исәнмесез, Люция Әсхәтовна! Хәерле көн!
· Хәерле көн, Диана! Хәерле көн, Алеша! (Бер-берсе белән исәнләшәләр)
· Хәерле көн, кунаклар!
2. Рәсемнәр белән эшләү. (Татар халык ашлары сериясеннән карточкалар тарату һәм ашларның исемнәрен әйттерү)
Укытучы: 
· Балалар, сез тәмле ашлар яратасызмы? Лена, ә син тәмле ашлар яратасыңмы? 
· Бу нәрсә, Валера? 
· Бу кыстыбый.
· Ә син кыстыбый яратасыңмы?
· Без бүген нәрсәләр турында сөйләшербез икән? 
· Тәмле ашлар турында, бик дөрес. 
· Өчпочмак, бәлеш, бавырсак, коймак, гөбәдия, кош теле. Татар халкы бу камыр ашларын яратып әзерли. Алар бик күп төрле, кайберләрен аш артыннан һәм шулпа белән бирү өчен, икенчеләрен чәй янына кую өчен пешерәләр. Менә чәй өстәле. Дәресебез тәмамлангач тәмләп чәй эчәрбез.
3. Презентация карау. 
Тактага игътибар итәбез. Бер укучы рәсемнәр астына язылган сүзләрне кычкырып әйтеп бара. Аларны укучылар түгәрәктә бер-берсенә кабатлап әйтә. “Өчпочмак”-“өчпочмак” (сүзләр чылбыры барлыкка килә). Һәр рәсемне шулай карап чыгабыз. 
Укытучы: 
· Кемнең бавырсак ашаганы бар?
· Бавырсак тәмлеме?
· Сез ничек уйлыйсыз, бүгенге дәресебезнең темасы ничек булыр? (Как вы думаете, какова тема нашего урока?)
· Ә кем миңа әйтеп бирер, без дәрестә нәрсәләрне белергә тиеш? (Кто может сказать мне, чему мы должны научиться на этом уроке?)
· Сезгә дәрестә татар милли ризыкларының исемнәрен хәтерләп калырга кирәк булачак. Җөмләләр төзеп бирә алырга. Сез әзерме?
· Әйе! 
4. Ял итү.
· Безнең бүген бәйрәм көн.
· Без чакырдык кунаклар.
· Кунакларның килүенә
· Без пешердек коймаклар.
· Коймакларга карасаң,
· Менә шулай кабарган,
· Менә шулай җәелгән.
· Менә шулай кысылган.
· Коймакларны майлап ал,
· Теләгәнеңне сайлап ал.
5. Китап белән эшләү. 
· Ә хәзер укучылар, китапның 89 битен ачабыз, күнегү 2 не табабыз һәм укыйбыз.
· Кем аңлады, нәрсә эшләргә кирәк?
· Андагы сүзләрне дөрес укып әйтеп карыйбыз. Сүзләр тәрҗемәсен сүзлектән карап әйтәбез. (шулай ук 4 күнегү эшлибез) 
6. Электрон китап белән эшләү. (Tatarsсol сайтын кулланып)
Диалог төзеп сөйләшү. (Группада эш)
· 1, 2, 3 биремнәрдәге диалогны укып чыгабыз. Шуңа охшаш диалоглар төзибез. 
· Мин токмачлы аш яратам. Диана, син токмачлы аш яратасыңмы?
· Әни кыстыбый пешерде. Әни нәрсә пешерде?
7. Модель – аппликация төзү. 
Укытучы: 
· Без ике группага бүленәбез. Беренче группа – малайлар. Алар плакатка аш рәсемнәрен ябыштыра. Икенче группа – кызлар. Алар плакатка сүзләрне ябыштыра. Группада эшләгәндә җөмләләр төзергә тырышыгыз. Бергәләп укыйбыз - “Татар халык ашлары”.
“Мин татарча сөйләшәм” җөмләсен күмәкләп әйтәбез. Дәрес тәмам, “Сау булыгыз!”. 

